
Službene novine Kantona Sarajevo, broj 15/17
Na osnovu člana 13. Zakona o principima lokalne samouprave u Federaciji Bosne i Hercegovine ("Službene novine Federacije BiH", br. 49/06 i 51/09), člana 48. Zakona o državnoj službi
u Kantonu Sarajevo ("Službene novine Kantona Sarajevo", broj 31/16), člana 35. i 44. Zakona o radu ("Službene novine Federacije BiH", broj 26/16) i čiana 25. Statuta Općine Stari Grad
Sarajevo - Prečišćeni tekst ("Službene novine Kantona Sarajevo", broj 20/13), Općinsko vijeće Stari Grad Sarajevo, na sjednici održanoj 30. marta 2017. godine, donijelo je  

ODLUKU  
 
 

O RADNOM VREMENU U SLUŽBAMA OPĆINE STARI GRAD SARAJEVO  
 
 

Član 1.  
 
 

Ovom Odlukom utvrđuje se radno vrijeme i raspored radnog vremena u općinskim službama za upravu, stručnim i drugim službama/sektorima Općine Stari Grad Sarajevo, Stručnoj
službi Općinskog vijeća Stari Grad Sarajevo i Pravobranilaštvu Općine Stari Grad Sarajevo (u daljem tekstu: općinske službe).  

Član 2.  
 
 

Radno vrijeme općinskih službi raspoređuje se na pet (5) radnih dana u sedmici.  

Dnevno radno vrijeme utvrđuje se sa početkom u 7,30 sati, a završava se u 16,00 sati.  

Radno vrijeme u šalter sali Općine utvrđuje se sa početkom u 7,30 sati, a završava se u 18,00 sati i odvija se u dvije smjene na način da prva smjena traje u periodu od 7,30 do 16,00 sati
a druga smjena u trajanju od 9,30 do 18,00 sati.  

Član 3.  
 
 

Izuzetno od odredbe člana 2. ove Odluke, u općinskim službama u kojima se mora obezbijediti dežurstvo u svim danima u sedmici, odnosno u toku cijelog dana, radno vrijeme tih
službi utvrdiće se posebnim aktom Općinskog Načelnika.  

Član 4.  
 
 

Prijem stranaka u općinskim službama vršit će se u periodu od 8,30 do 14,00 sati s tim što su službe obavezne 24 sata unaprijed obavijestiti nadležni Sektor za tehničke poslove i
obezbjeđenja o prijemu stranaka za naredni dan.  

Sektor iz prethodnog stava dužan je da prije ulaska stranke u službene prostorije Općine izvrši prethodnu provjeru kod nadležne službe.  

Način prijema stranaka i druga slična pitanja regulisat će se posebnim aktom Općinskog Načelnika.  

Član 5.  
 
 

Puno radno vrijeme u općinskim službama traje 40 sati sedmično.  

Član 6.  
 
 

Državni službenici i namještenici u općinskim službama imaju pravo na odmor u toku radnog vremena u trajanju od 30 minuta u periodu od 12,00 do 12,30 sati.  

Vrijeme odmora iz stava 1. ovog člana Odluke ne uračunava se u radno vrijeme.  

Član 7.  
 
 

Evidencije o radnom vremenu državnih službenika i namještenika u općinskim službama vršit će se u skladu sa odredbama Pravilnika o sadržaju i načinu vođenja evidencija o radnicima i
drugim licima angažovanim na radu ("Službene novine Federacije BiH", broj 92/16).  

Član 8.  
 
 

Stupanjem na snagu ove Odluke prestaje da važi Odluka o radnom vremenu u službama Općine Stari Grad Sarajevo ("Službene novine Kantona Sarajevo", br. 1/09 i 2/10).  

Član 9.  

Ova Odluka stupa na snagu osmog dana od dana objavljivanja u "Službenim novinama Kantona Sarajevo".  

Broj 02-49-174/17 
30. marta 2017. godine 

Sarajevo

 
Predsjedavajući 

Općinskog vijeća 
Stari Grad Sarajevo 

Mr. sc. Jusuf Pušina, s. r.

Hvala što ste naš pretplatnik. Koristite pogodnosti koje dobijate pretplatom.

O nama
Javno preduzeće Novinsko-izdavačka organizacija SLUŽBENI LIST BOSNE I HERCEGOVINE. Sva prava pridržana. 2014

Adresa
Džemala Bijedića 39/III 
71000 Sarajevo 
Bosna i Hercegovina 

Kontakti
Centrala 
Tel: 033/722-030
Uredništvo 
Tel: 033/722-038
Pravna služba 
Tel: 033/722-051
Računovodstvo 
Tel: 033/722-045, Fax: 033/722-046
Pretplata 
Tel: 033/722-054
Ekspedit 
Tel: 033/722-041

Email (mailto:info@sllist.ba)

Email (mailto:oglasi@sllist.ba)

Prodaja 
Tel: 033/722-079
Oglasni odjel 
Tel: 033/722-049 i 033/722-050, Fax: 033/722-074
Tehnički sekretar 
Tel: 033/722-061, Fax: 033/722-064
Ured direktora 
Tel: 033/722-061
Komercijala 
Tel: 033/722-042

